Nafarroako Parlamentuko Mahaiak, 2014ko urtarrilaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa de Simón Caballero andreak aurkeztutako gaurkotasun handiko galdera, jakiteko ea Gobernuak zer balorazio egiten duen Nafarroako Ospitaleguneko sukalde-zerbitzuaren funtzionamenduari buruz, pribatizatu zirenetik urtebete igarota.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko urtarrilaren 20an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok, Legebiltzarreko Erregelamenduan ezarritakoaren babesean, gaurkotasun handiko ondoko galdera egin du, Nafarroako Gobernuak heldu den urtarrilaren 23ko Osoko Bilkuran ahoz erantzun dezan:

Urtarrilaren 21ean, Nafarroako Ospitaleguneko sukaldeen zerbitzua kanpora atera zenetik urtebete beteko da. Zerbitzu horren esleipena hartu zuen enpresa pribatua ospitaleko gaixoen elikaduraz arduratzen denetik arazo ugari gertatu dira, mota askotakoak, zerikusia dutenak besteak beste janariaren kalitatearekin eta osasungarritasunarekin, langileekin, edo janariaren prezioarekin.

Galdera:

Gobernuak zer balorazio egiten du, Nafarroako Ospitaleguneko sukalde-zerbitzua pribatizatu zirenetik urtebete igarota, ospitaleko gaixoen elikaduraren kalitateari buruz eta enpresa pribatuaren kudeaketari buruz?

Nafarroako Gobernuak aurreikusten al du Nafarroako Ospitaleguneko sukaldeen kudeaketa Osasunbidea-Nafarroako Osasun Zerbitzuari itzultzea?

Iruñean, 2014ko urtarrilaren 20an

Foru parlamentaria: Marisa de Simón Caballero

